
 

144. löggjafarþing 2014–2015.
Þingskjal 575  —  128. mál.

Svar

fjármála- og efnahagsráðherra við fyrirspurn frá Helga Hrafni Gunnarssyni 
um greiðslur til upplýsingatæknifyrirtækja.

1. Hve mikið hefur hið opinbera, sbr. 12. tölul. 2. gr. laga um opinber innkaup, greitt
vegna viðskipta við upplýsingatæknifyrirtæki á árunum 2007–2013? Sundurliðun óskast
eftir ári, kaupanda og útboðsaðila.

Í 12. tölul. 2. gr. laga um opinber innkaup, nr. 84/2007, eru opinberir aðilar skilgreindir
sem ríki, sveitarfélög, stofnanir þeirra og samtök og aðrir opinberir aðilar. Fjármála- og
efnahagsráðuneytið hefur ekki upplýsingar um innkaup opinberra aðila nema þeirra sem
flokkast sem A-hluta stofnanir. Ráðuneytið leitaði til Fjársýslu ríkisins við vinnslu á yfirliti
yfir viðskipti við upplýsingafyrirtæki á árunum 2007–2013. Fjársýslan gat veitt upplýsingar
um viðskipti þeirra stofnana sem nota Oracle fjárhagskerfi ríkisins en flestar A-hluta stofn-
anir ríkisins nota kerfið. Eftirfarandi tafla gefur yfirlit yfir viðskipti þessara A-hluta stofnana
við upplýsingatæknifyrirtæki á árunum 2007–2013.

2. Hvaða tilteknu viðskipti við upplýsingatæknifyrirtæki fóru ekki í gegnum útboðsferli á
árunum 2007–2013 en hafa nú þegar leitt til heildargreiðslna sem nema meira en gild-
andi viðmiðunarfjárhæðum þess tíma þegar hver samningur var undirritaður? Hver var
ástæða þess að ekki var farið í útboð í þeim tilfellum?

Fjármála- og efnahagsráðuneytið hefur ekki tök á að greina út frá fyrirliggjandi fjárhags-
upplýsingum hvaða viðskipti við upplýsingatæknifyrirtæki fóru í útboðsferli á árunum
2007–2013. Þá liggur ekki fyrir í hvaða viðskiptum heildargreiðslur fóru umfram við-
miðunarfjárhæðir á hverjum tíma. Ástæða þess er að innkaup ríkisins sem byggð eru á útboð-
um eða rammasamningum eru ekki sérmerkt í fjárhagskerfi ríkisins. Hins vegar fara fram
útboð á sviði upplýsingatæknimála reglulega og samningar sem gerðir eru á grundvelli þeirra
geta náð yfir fjölda ára. Einnig eru í gildi rammasamningar á sviði upplýsingatæknimála og
samkvæmt upplýsingum frá Ríkiskaupum var velta þessara samninga á árinu 2013 um 1,6
milljarðar kr.

